
Ndi a livhuwa, Mutshimbidzamushumo: Muraḓo wa Khoro Dokotela 

Vho Valencia Ntombi Khumalo (Muraḓo wa Komiti ya Vho Ṋeḓorobo: 

Tshumelo dza Pfanavhunzhi & na dza u Kovhekana, Ḓorobo ya 

Johannesburg) 
 

• Muraḓo wa Komiti Vho Herman Mashaba, Vho Ṋeḓorobo Mulanguli: 

Ḓorobo ya Johannesburg 

• Muraḓo wa Komiti Dokotela Vho Mpho Phalatse, Muraḓo wa Komiti 

ya Vho Ṋeḓorobo: Mutakalo & Mveledziso ya Matshilisano, CoJ 

• Phurofesa Vho Tshilidzi Marwala, Tshanḓa tsha Tshantseḽara & 



 

Ṱhoho ya Yunivesithi ya Johannesburg 

• Phurofesa Vho Adam Habib, Tshanḓa tsha Tshantseḽara & Ṱhoho ya 

Yunivesithi ya Witwatersrand 

• Vho Jan Erasmus, Ṱhohopfareli ya Tshigwada: Pfananyo ya 

Mbekanyamaitele ya Tshiṱirathedzhi kha Tshigwada & Vhushaka, 

Ḓorobo ya Johannesburg 

• Dokotela Ndivhoniswani Lukhwareni, Mulangaḓorobo: Ḓorobo ya 

Johannesburg 

• Vhashumisani na nṋe vha Unisa na vhashumisani u bva kha 

zwiimiswa zwi shumisanaho na riṋe. 

• Vhaeni vhahulisei, vhathu vha hashu vhoṱhe 

 

Ndi a zwi ḓivha uri ndi khou amba ndo imela Khoro ya Unisa, 

Vhulanguli, vhashumi, matshudeni na vhadzheneleli musi ndi tshi ri ndi 

pfa ndo takala vhukuma u dzhenelela kha MoU iyi ya ndeme.  

 

Unisa yo no ḓi saina MoU i elanaho na iyi na Masipala wa Tshwane 

nahone ri pfa ro takala vhukuma u ṱanḓavhudza tshumisano uri ri 

dzhenise na Ḓorobo ya Johannesburg na yunivesithi nga  riṋe mbili dzi 

ṱhonifhiwaho dzi re UJ na Wits. MoU i ṋekedza u ḓivhonadza hu 

vhonalaho ha tshumisano ya tshiṱirathedzhi na vhuḓikumedzeli vhu 

kovhekanyiwaho u itela u ṱuṱuwedza pfuma na vhukoni hashu ho 

ṱanganelanaho ha ngelekanyo, na zwiko na vhukoni, kha u bveledza 

mabono ashu o fhambanaho na u dzhenelela ha tshiṱirathedzhi na 



 

kushumele. Ndi tshumisano i vhuedzaho roṱhe ine, arali ra i sedzesa 

tshoṱhe na u sa shumiswa zwavhuḓi, i na vhukoni ha u ḓisa mvelelo 

dzine dza nga  ri swikesa kule nahone dzi re na mutsindo u itela 

matshudeni ashu na vhadzulapo vhashu vha Johannesburg. nga  

kuvhonele kwanga ndi vhuḓinyanyuli ha vhukuma ha 

ubuntu/botho/vhuthu. Ndi manditi ane a itea musi vhathu vha tshi 

shumisana vhe na ndivho nthihi na u sedza zwivhuya zwi fanaho – hu si 

na ndavha uri ndi vha mahoro a poḽitiki na adzhenda dza miṱalukanyo 

dzifhio. 

 

Zwenezwo, u ḓidzhenisa kha MoU ndi zwa ndeme nga  ṅwambo wa 

mbuno idzi tharu. Tsha u thoma, ndi tsumbo ya tshumisano ya nyito 

na i pfadzaho ine ya konadzea nahone ya sa fhimiwe kha 

madzangalelo masekene a sekithara na mikano, musi hu na u 

ḓiimisela u ṋea vhuḓinyanyuli ha vhukuma kha vhuḓifulufheli hashu 

– ha shango na ha dzhango – kha mbebuluwo ya Afrika. Ndi amba 

izwi ngauri zwi khou vha khagala ḓuvha na ḓuvha uri arali ro vha ri 

khou tea u takuwa, ri tea u vhofhana na u ṱuṱuwedza tshiko tshiṅwe 

na tshiṅwe tshi konadzeaho na vhukoni vhune ra vha naho ro 

kuvhangana, na u vha vhafhaṱi vha u titima hashu. roṱhe ri na 

vhuḓifhinduleli.  

 

Tsha vhuvhili, ndangano dzi nga  ho sa idzi, dzi amba na u dzhiela 

nṱha hashu hoṱhe kha vhuḓikumedzeli hashu kha vhadzulapo 



 

vhashu, na vhuḓiimiseli ha u shela mulenzhe lu pfadzaho nahone lu 

pfadzaho kha tshanduko ine ra tama u i vhona kha matshilo avho, 

na u fhirela kha zwitshavha zwashu na Dzhango ḽashu.  

 

Tsha vhuraru, sa yunivesithi kha dzingu, ri na dzangalelo vhukuma 

kha u vhona dzingu ḽi tshi bvelela na u titima u mona na masia a 

ndeme oṱhe a ṱahe o topoliwaho kha MoU iyi. Vho Ṋeḓorobo, u 

bvelela havho ndi u bvelela hashu na u sa nyeṱha havho ndi u sa 

nyeṱha hashu. Yunivesithi tharu dzashu dzi na pfaraluḓi khulwane ya 

ndeme ya nṱha vhukati hashu, vhukoni ha ngelekanyo ha ndeme ya 

nṱha vhune ha nga  dzhenwa khaho na u ṱuṱuwedzwa u mona na 

masia nga  u ṱanḓavhuwa hao na vhukoni ha u tikedza zwithu zwa 

ndeme na mabono a zwiimiswa na zwiṱirathedzhi zwashu. Ri ḓo 

bveledza ndima yashu.  

 

A thi timatimi uri ndangano iyi i ḓo vhuedza roṱhe, nahone ndi na 

fulufhelo uri vhushaka vhune ra khou vhu thoma ṋamusi vhu ḓo aluwa 

na u bveledza mbuelo i bvelaho phanḓa ya vhukhethoni ho 

fhambanaho na vhukhethoni guṱe kha miṅwedzi na miṅwaha i ḓaho.  

 

Ndo livhuwa! 

 
 


